ԱՄՓՈՓԱԹԵՐԹ
Հայաստանի Հանրապետության և Ասիական զարգացման բանկի միջև «Մարդկային ներուժի զարգացման ընդլայնման ծրագիր» վարկային համաձայնագրի կապակցությամբ ՀՀ պետական մարմիններից ստացված կարծիքների

	
	Պետական մարմնի անվանում
	Եզրակացության կամ կարծիքի բովանդակություն
	Նշումներ

	1.
	Արդարադատության նախարարություն
	Վարկային համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Վարկային համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի  4-րդ կետի և «Միջազգային պայմանագրերի մասին» ՀՀ օրենքի     10-րդ հոդվածի 2-րդ մասի 4-րդ կետի դրույթների հիմքով:
	Ընդունվել է ի  գիտություն: 

	2.
	Արտաքին գործերի նախարարություն
	Հայաստանի Հանրապետության և Ասիական զարգացման բանկի միջև 2019 թվականի նոյեմբերի 18-ին ստորագրված «Մարդկային ներուժի զարգացման ընդլայնման ծրագիր» վարկային համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն: 

	3.
	Ֆինանսների նախարարություն
	Հայաստանի Հանրապետության և Ասիական զարգացման բանկի միջև «Մարդկային ներուժի զարգացման ընդլայնման ծրագիր» վարկային համաձայնագրով Հայաստանի Հանրապետությունը ստանձնում է հետևյալ ֆինանսական պարտավորությունները.
Համաձայնագրի հոդված 2-ում սահմանված է, որ ԱԶԲ-ն համաձայնում է ՀՀ-ին տրամադրել վարկ ԱԶԲ-ի Սովորական կապիտալ ռեսուրսներից 9.1 մլն եվրո գումարի չափով:  Վարկի մարման ժամկետը 15 տարի է, որից արտոնյալ ժամկետը` 3 տարի, տոկոսադրույքը լողացող է` 6-ամսյա EURIBOR + 0.6% ֆիքսված սփրեդ - 0.1% վարկի տրամադրման զեղչատոկոս: Վարկի սպասարկման գծով վճարումների հաճախականությունը կիսամյակային է: Վարկի չօգտագործված գումարի նկատմամբ հաշվարկվում է պարտավորության վճար` վարկի 0.15%-ի չափով սկսած պայմանագրի ստորագրման ամսաթվին հաջորդող 60-րդ օրվանից: 
Այսինքն` Հայաստանի Հանրապետությունը պարտավորվում է նշված պայմաններով և ժամկետներում սպասարկել և մարել վարկը:

	Ընդունվել է ի գիտություն

	4.
	Պետական գույքի կառավարման կոմիտե
	[bookmark: _GoBack]Հայաստանի Հանրապետության և Ասիական զարգացման բանկի միջև 2019թ․ նոյեմբերի 18-ին ստորագրված «Մարդկային ներուժի զարգացման ընդլայնման ծրագիր» վարկային համաձայնագրով (այսուհետ՝ Համաձայնագիր) «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն, եթե Համաձայնագրի հոդված 1-ում հղում կատարված ԱԶԲ-ի 2017 թվականի հունվարի 1-ի Ընթացիկ գործառնությունների վարկային կանոնակարգով Հայաստանի Հանրապետության համար գույքային պարտավորություններ նախատեսող դրույթներ առկա չեն։ 

	Ընդունվել է ի գիտություն




 
